
OʻZBEKISTONDA YOʻL-TRANSPORT
INFRATUZILMASI SOHASIDA KORRUPSIYAVIY

XAVF-XATARLAR VA ULARNI BARTARAF ETISH
MEXANIZMLARI

Mirzayeva Mohina Srojiddinova,
Oʻzbekiston Respublikasi Huquqni muhofaza

qilish akademiyasi mustaqil izlanuvchisi 
ORCID: 0009-0009-4983-0770 

Annotatsiya. Mazkur maqolada 2022–2024-yillar davomida Oʻzbekistonda avtomobil yoʻllarini
qurish va taʼmirlash sohasida sodir etilgan korrupsiya jinoyatlari chuqur tahlil qilingan. Tadqiqotda 
ushbu jinoyatlarning turlari, ularni amalga oshirish usullari, manfaatlar toʻqnashuvi holatlari, tender 
jarayonlaridagi kamchiliklar hamda davlat budjetiga yetkazilgan zarar statistik maʼlumotlar asosida 
yoritilgan. Muallif Oʻzbekiston Respublikasi Bosh prokuraturasi va boshqa rasmiy manbalar, shuningdek, 
OECD, Jahon banki va Xalqaro valyuta jamgʻarmasi kabi xalqaro tashkilotlarning hisobotlariga 
tayangan holda tahlilning ilmiy ishonchliligini taʼminlagan. Maqolada sohadagi korrupsion xav�larning
tizimli sabablari aniqlanib, nazorat institutlarining yetarli samaradorlik koʻrsatmasligi, shaffo�likning
pastligi va af�illanganlik muammolari ochib berilgan. Shuningdek, korrupsiya xav�ini aniqlash va 
baholash boʻyicha xalqaro tajribalar, xususan, Buyuk Britaniya, Italiya va boshqa mamlakatlarning 
raqamli nazorat platformalari hamda maʼlumotlarni skrining qilish usullari tahlil qilingan. Ushbu 
tajriba asosida Oʻzbekistonda davlat xaridlarini shaffo�lashtirish, tender jarayonlarini soddalashtirish 
va nazorat institutlarini kuchaytirishga oid aniq tavsiyalar ishlab chiqilgan. Muallif xalqaro tajriba va 
milliy qonunchilikka tayangan holda korrupsiyani kamaytirish hamda yoʻl-transport infratuzilmasida 
samaradorlikni oshirishga qaratilgan huquqiy, tashkiliy va iqtisodiy takli�larni ilgari surgan. Mazkur 
tavsiyalar jumlasiga davlat xaridlarini yagona raqamli platformaga oʻtkazish, tender jarayonlarini 
soddalashtirish, manfaatlar toʻqnashuvini cheklash va mustaqil nazorat mexanizmlarini joriy etish 
kiradi. Ushbu maqola sohaga oid korrupsiyaga qarshi kurash samaradorligini oshirishda amaliy 
ahamiyatga ega.

Kalit soʻzlar: korrupsiya, yoʻl qurilishi, taʼmirlash ishlari, budjet mablagʻlari, talon-toroj, 
jinoyatchilik, tender, nazorat mexanizmlari, davlat xaridlari

КОРРУПЦИОННЫЕ РИСКИ В СФЕРЕ ДОРОЖНО-ТРАНСПОРТНОЙ ИНФРАСТРУКТУРЫ
В УЗБЕКИСТАНЕ И МЕХАНИЗМЫ ИХ ПРЕОДОЛЕНИЯ

Мирзаева Мохина Срожиддиновна, 
самостоятельный соискатель

Правоохранительной академии
Республики Узбекистан

Аннотация. В данной статье проведён углублённый анализ коррупционных преступлений, 
совершённых в Узбекистане в 2022–2024 годах в сфере строительства и ремонта
автомобильных дорог. В исследовании освещены виды указанных преступлений, способы их
реализации, случаи конфликта интересов, недостатки тендерных процедур, а также на
основе статистических данных ущерб, нанесённый государственному бюджету. Опираясь
на материалы Генеральной прокуратуры Республики Узбекистан и других официальных
источников, а также отчёты международных организаций (ОЭСР, Всемирного банка, 
Международного валютного фонда), автором обеспечена научная достоверность анализа. 
В статье выявлены системные причины коррупционных рисков в отрасли, раскрыты
недостаточная эффективность контрольных институтов, низкий уровень прозрачности
и проблемы аффилированности. Также проанализирован международный опыт выявления
и оценки коррупционных рисков, в частности цифровые контрольные платформы и
методы скрининга данных Великобритании, Италии и других стран. На основе этого опыта
разработаны конкретные рекомендации по повышению прозрачности государственных
закупок, упрощению тендерных процедур и усилению контрольных институтов в Узбекистане. 
Автор, основываясь на сравнительном анализе международного опыта и национального
законодательства, предлагает правовые, организационные и экономические меры по
снижению уровня коррупции и повышению эффективности в дорожной инфраструктуре. Среди
предложений – перевод государственных закупок на единую цифровую платформу, упрощение
тендерных процедур, ограничение конфликта интересов и внедрение независимых механизмов
контроля. Настоящая статья имеет практическое значение для повышения эффективности
борьбы с коррупцией в отрасли.

Ключевые слова: коррупция, дорожное строительство, ремонтные работы, бюджетные
средства, хищение, преступность, тендер, контрольные механизмы, государственные
закупки

CORRUPTION RISKS IN THE FIELD OF ROAD TRANSPORT INFRASTRUCTURE IN 
UZBEKISTAN AND MECHANISMS FOR THEIR ELIMINATION

Mirzaeva Mohina Srojiddinova,
Independent researcher at

the Academy of Law Enforcement
of the Republic of Uzbekistan

Abstract. This article provides an in-depth analysis of corruption crimes committed in the
field of road construction and repair in Uzbekistan during 2022-2024. The study covers the types
of these crimes, methods of their implementation, cases of conflicts of interest, shortcomings in
the tender process, and damage to the state budget based on statistical data. The author ensured
the scientific reliability of the analysis based on reports from the General Prosecutor’s Office
of the Republic of Uzbekistan and other official sources, as well as international organizations
such as the OECD, the World Bank, and the International Monetary Fund. The article identifies
the systemic causes of corruption risks in the sector and reveals the insufficient effectiveness of
regulatory institutions, low transparency, and problems of affiliation. International experience in
identifying and assessing corruption risks was also analyzed, in particular, digital control platforms
and data screening methods of Great Britain, Italy, and other countries. Based on this experience, 
specific recommendations have been developed for the transparency of public procurement, 
simplification of tender processes, and strengthening of control institutions in Uzbekistan. Based
on international experience and national legislation, the author put forward legal, organizational, 
and economic proposals aimed at reducing corruption and increasing the efficiency of road
transport infrastructure. These recommendations include the transition of public procurement to a

Kirish
Yoʻl-transport infratuzilmasi mamlakat

iqtisodiy rivojlanishining asosiy omillaridan
biri boʻlib, yoʻl qurilishi va taʼmirlash kabi
yirik loyihalar, asosan, davlat budjeti hamda
xorijiy investitsiyalar hisobidan moliyalash-
tiriladi. Bunday katta moliyaviy aylanma
esa korrupsion xavf-xatarlarning yuzaga
kelish ehtimolini sezilarli darajada oshiradi. 
Oʻzbekistonda soʻnggi yillar tahlillari tender
jarayonlarida soxta raqobat tashkil etish, 
smeta qiymatini sunʼiy ravishda oshirish, qu-
rilish jarayonida sifatsiz ishlarga koʻz yumish
hamda ajratilgan mablagʻlarni mansabdor
shaxslar oʻrtasida noqonuniy taqsimlash
holatlari mavjudligini koʻrsatmoqda. Ushbu
muammo nafaqat iqtisodiy zarar keltiradi, 
balki aholi uchun xavfsiz va sifatli transport
xizmatlarini taʼminlash imkoniyatlarini ham
cheklaydi. 

Xalqaro tajribada (OECD, Jahon banki, 
UNODC tavsiyalari) korrupsiya xav�ini ka-
maytirish maqsadida shaffof davlat xaridlari
tizimi, mustaqil texnik nazorat, davlat-xu-
susiy sheriklik asosida ochiq hisobotlilik
hamda manfaatlar toʻqnashuvining oldini
olish mexanizmlariga alohida eʼtibor qaratil-
moqda.

BMT Bosh Assambleyasi tomonidan qabul
qilingan 2030-yilgacha Barqaror rivojlanish
maqsadlarida ham korrupsiyaning taraqqi-
yotga salbiy taʼsiri taʼkidlanib, 9-maqsadda
aʼzo davlatlarga “barqaror infratuzilma
yaratish, inklyuziv va barqaror industriali-
zatsiyani rivojlantirish hamda innovatsiya-
larni ragʻbatlantirish” vazifasi yuklatilgan. 
Shuningdek, 9.1-vazifada: “Iqtisodiy oʻsish va
aholi farovonligini taʼminlash maqsadida bar-
cha uchun arzon va teng huquqli foydalanish
imkoniyatiga ega sifatli, ishonchli, barqaror

va mustahkam infratuzilmani, jumladan, 
mintaqaviy va transchegara infratuzilmani
rivojlantirish” zarurligi belgilangan.

Avtomobil yoʻllari sohasidagi muammolar
aholi hayoti uchun nihoyatda dolzarb masala
hisoblanadi. Afsuski, Oʻzbekiston dunyo
avtomobil yoʻllarining sifati boʻyicha global
reytinglarda (masalan, Jahon iqtisodiy foru-
mining Global raqobatbardoshlik indeksida) 
qayd etilmagan [1]. 2018-yilgi hisobotda yoʻl
infratuzilmasi sifati boʻyicha baholangan dav-
latlar roʻyxatida Oʻzbekiston koʻrsatilmagan
boʻlsa-da, amaliy holat mamlakatimizni
ushbu yoʻnalishda past koʻrsatkichli davlatlar
qatoriga kiritadi. 

Bunga olib keluvchi asosiy omillardan biri
sifatida korrupsiya qayd etiladi. Jumladan, 
2021–2022-yillar davomida yoʻl qurilishi
va taʼmirlash ishlarida 45 ta holatda jami
34,5 milliard soʻm mablagʻning noqonuniy
sar�langani aniqlangan [2].

Oʻzbekiston Respublikasi Prezidenti
Shavkat Mirziyoyev sohada mavjud bir qator
tizimli muammolar, xususan, qurilayotgan
yoʻllarning sifati pastligi va yangi yoʻllar
qisqa muddatda yaroqsiz holga kelib, qayta
taʼmirlashga muhtoj boʻlayotganini alohida
taʼkidlagan edi [3]. Prezidentimizning �ik-
richa, “Sifatli yoʻl odamlarning kay�iyati va
iqtisodiyotimiz “arteriyasi” hisoblanadi. Shu
bois yoʻl qurilishiga yangicha yondashuvlarni
joriy qilib, sifatni oshirish, sohani raqam-
lashtirish va xususiy sektorni keng jalb qilish
kerak”. 

Soʻnggi yillarda yoʻl qurilishi sohasiga
alohida eʼtibor qaratilib, mazkur yoʻnalishda
qator normativ-huquqiy hujjatlar qabul qilin-
di. Jumladan, Prezidentning 2018-yil 16-iyul-
dagi “Xalqaro moliya institutlari va xorijiy
hukumat moliya tashkilotlari ishtirokidagi

single digital platform, simplification of tender processes, limitation of conflicts of interest, and the
introduction of independent control mechanisms. This article has practical significance in increasing
the effectiveness of the fight against corruption in this area.

Keywords: corruption, road construction, road repair, budget funds, embezzlement, crime, tender, 
control mechanisms, public procurement

loyihalarni tayyorlash va amalga oshirish
samaradorligini oshirish chora-tadbirlari
toʻgʻrisida”gi qarori yoʻl infratuzilmasini
rivojlantirishda muhim huquqiy asos boʻlib
xizmat qilmoqda.

Prezidentimizning yoʻl-transport inf-
ratuzilmasini yanada takomillashtirishga
qaratilgan alohida eʼtibori ushbu soha
taraqqiyoti uchun alohida ahamiyat kasb
etadi.

2020-yil 10-yanvarda qabul qilingan
“2020–2022-yillarda Oʻzbekiston Res-
publikasining ijtimoiy va ishlab chiqarish
infratuzilmasini rivojlantirish chora-tad-
birlari toʻgʻrisida”gi Prezident qaroriga
muvo�iq, avtomobil yoʻllari, koʻpriklar va
yoʻl oʻtkazgichlarini qurish hamda rekonst-
ruksiya qilish, ularni zamonaviy texnika va
jihozlar bilan taʼminlash boʻyicha manzilli
dastur tasdiqlandi. Mazkur chora-tadbirlar
yoʻl-transport infratuzilmasini yangilash va
rivojlantirishga keng imkoniyat yaratib, aho-
lining turmush darajasi hamda hayot sifatini
oshirishga xizmat qildi.

Shuningdek, 2019-yil 9-dekabrdagi
“Oʻzbekiston Respublikasi yoʻl xoʻjaligi ti-
zimini chuqur isloh qilish chora-tadbirlari
toʻgʻrisida”gi Prezident Farmoni yoʻl qurilishi
sohasida tub islohotlar hamda ilgʻor yon-
dashuvlarning joriy etilayotganidan dalolat
beradi.

2022-yil 1-iyuldan boshlab Hukumat-
ning “Avtomobil yoʻllari sohasida ochiqlik
standartlarini joriy etish va jamoatchilik
nazoratini kuchaytirish chora-tadbirlari
toʻgʻrisida”gi qarori asosida sohada oshkora-
likni taʼminlashga qaratilgan muhim tashab-
bus – “Shaffof yoʻl” elektron platformasi ishga
tushirildi. Ushbu platforma orqali avtomobil
yoʻllariga oid maʼlumotlar bazasi ochiq tarzda
taqdim etilmoqda. Shuningdek, “Ochiq bud-
jet” axborot portali orqali tuman va shahar
budjetlaridan ajratiladigan mablagʻlarning
qaysi ichki xoʻjalik yoʻllarini taʼmirlashga
sar�lanishi bevosita jamoatchilik �ikri asosida
belgilanmoqda.

Material va metodlar
Ushbu tadqiqot doirasida 2022–2024-yil-

lar mobaynida Oʻzbekiston Respublikasida
sodir etilgan korrupsiyaviy jinoyatlar
toʻgʻrisidagi maʼlumotlar kompleks tahlil
qilindi. Tahlil jarayonida ommaviy axborot
vositalarida eʼlon qilingan materiallar, hu-
quqni muhofaza qiluvchi organlar, jumladan, 
Bosh prokuraturaning rasmiy hisobotlari, 
sud hukmlari hamda davlat statistikasi
maʼlumotlaridan foydalanildi.

Tadqiqot metodologiyasi doirasida bir
qator ilmiy usullar qoʻllandi. Xususan, hiso-
botlar va rasmiy maʼlumotlarni tahlil qilish, 
keys-stadi (real jinoyat ishlari va tegishli
sud qarorlarini oʻrganish), 2022–2024-yil-
lar kesimida solishtirma tahlil oʻtkazish, 
jinoyatlarning hududiy taqsimotini aniq-
lash, shuningdek, korrupsiyaviy sxemalar
va mansabdor shaxslar oʻrtasidagi oʻzaro
aloqalarni vizualizatsiya qilish usullaridan
foydalanildi.

Bundan tashqari, sudlangan shaxslar
soni, oʻzlashtirilgan mablagʻlar hajmi va
jinoyatlarning hududlar kesimidagi statistik
koʻrsatkichlari umumlashtirildi. Shuningdek, 
ommaviy axborot vositalari va huquqni
muhofaza qiluvchi organlarning ochiq
maʼlumotlar bazalari qoʻshimcha manba sifa-
tida tadqiqotga jalb etildi.

Tadqiqot natijalari
Xususan, 2024-yilda avtomobil yoʻllari

sohasida jami 205 nafar shaxs (2023-yilda
– 289 nafar, 2022-yilda – 190 nafar) turli kor-
rupsiyaviy jinoyatlar sodir etgani uchun ja-
vobgarlikka tortilgan. Mazkur jinoyatlar, aso-
san, avtomobil yoʻllarini qurish va taʼmirlash, 
ularni ekspluatatsiya qilish, yoʻl xoʻjaligi
tashkilotlarini saqlash xarajatlari uchun
ajratilgan budjet mablagʻlarini talon-toroj qi-
lish, davlat xaridlari va tender jarayonlarida
suiisteʼmolchilik hamda boshqa qonunbu-
zarliklar bilan bogʻliq boʻlgan [4] (1-rasm). 
Shu bilan birga, sohada xususiy sektor sub-
yektlari tomonidan sodir etilayotgan jinoyat-
lar ulushi ortib borayotgani kuzatilmoqda. 

1-rasm. Yoʻl qurilishi sohasida korrupsiyaviy 
jinoyatlar uchun javobgarlikka tortilgan 

shaxslar soni

Korrupsiyaviy jinoyatlarga qoʻl urgan
xodimlarning tashkilotlar boʻyicha taqsimoti
oʻrganilganda quyidagi holat aniqlangan
(2-rasm):

− Avtomobil yoʻllari qoʻmitasiga tegishli 
korxona va tashkilotlar xodimlari – 94 
nafar (2023-yilda – 101 nafar, 2022-yilda – 
121 nafar);

− tadbirkorlik subyektlari – 59 nafar 
(2023-yilda – 123 nafar, 2022-yilda – 59 na-
far);

− tuman hokimliklari huzuridagi “Yagona 
buyurtmachi xizmati” injiniring korxonalari 
– 32 nafar (2023-yilda – 31 nafar, 2022-yilda 
– 10 nafar);

− obodonlashtirish boshqarmalari – 
12 nafar (2023-yilda – 24 nafar);

− tuman hokimliklari va boshqa tashkilot-
lar xodimlari – 8 nafar. 

− Ushbu xodimlar yoʻllarni qurish 
hamda taʼmirlash jarayonidagi korrupsion 
jinoyatlarni sodir etgan. 

Tashkilotlar boʻyicha taqsimoti 

Avtomobil yoʻllari qoʻmitasiga tegishli korxona va tashkilotlar xodimlari
Tadbirkorlik subyektlari
“Yagona buyurtmachi xizmati” injiniring korxonalari

2-rasm. Korrupsiyaviy jinoyatga qoʻl urgan xodimlar sonining tashkilotlar boʻyicha 
taqsimoti

Hududlarda kadrlar hamda pudratchi 
tashkilotlar bilan ishlash faoliyati yetarli 
darajada izchil va manzilli tashkil etilmagan-
ligi sababli mazkur toifadagi jinoyatlar uchun 

javobgarlikka tortilgan shaxslar soni quyida-
gicha taqsimlangan (3-rasm):

Andijon viloyati – 22 nafar (2023-yilda – 
18 nafar, 2022-yilda – 52 nafar);

Buxoro viloyati – 3 nafar (2023-yilda – 
11 nafar, 2022-yilda – 6 nafar);

Jizzax viloyati – 2 nafar (2023-yilda – 
5 nafar, 2022-yilda – 5 nafar);

Qashqadaryo viloyati – 22 nafar 
(2023-yilda – 50 nafar, 2022-yilda – 13 na-
far);

Qoraqalpogʻiston Respublikasi – 10 nafar 
(2023-yilda – 30 nafar, 2022-yilda – 13 na-
far);

Navoiy viloyati – 8 nafar (2023-yilda – 
12 nafar, 2022-yilda – 10 nafar);

Namangan viloyati – 22 nafar (2023-yilda 
– 26 nafar, 2022-yilda – 14 nafar);

Samarqand viloyati – 8 nafar (2023-yilda 
– 22 nafar, 2022-yilda – 24 nafar);

Sirdaryo viloyati – 26 nafar (2023-yilda – 
39 nafar, 2022-yilda – 19 nafar);

Surxondaryo viloyati – 19 nafar (2023-yil-
da – 15 nafar, 2022-yilda – 14 nafar);

Toshkent viloyati – 12 nafar (2023-yilda – 
19 nafar, 2022-yilda – 15 nafar);

Toshkent shahri – 26 nafar (2023-yilda – 
8 nafar, 2022-yilda – 2 nafar);

Fargʻona viloyati – 15 nafar (2023-yilda – 
25 nafar, 2022-yilda – 1 nafar);

Xorazm viloyati – 11 nafar (2023-yilda – 
10 nafar, 2022-yilda – 2 nafar). 

Hududlar boʻyicha javobgarlikks tortilgan shaxslar (2022–2024)

3-rasm. Korrupsiyaviy jinoyatga qoʻl urgan xodimlar sonining viloyatlar boʻyicha 
taqsimoti

Budjet mablagʻlarining talon-toroj 
qilinishi. Xususan, mazkur davrda ushbu 
toifadagi tergov qilingan jinoyat ishlari 
boʻyicha jami 85,6 mlrd soʻm (2023-yilda – 
68 mlrd soʻm, 2022-yilda – 21 mlrd soʻm) 

budjet va boshqa mablagʻlarning talon-toroj 
qilinganligi aniqlangan. Natijada 188 nafar 
shaxs (2023-yilda – 224 nafar, 2022-yilda – 
149 nafar) jinoiy javobgarlikka tortilgan 
[4] (4-rasm). 

Qayd etish joizki, tahlil qilingan davr-
da umumiy foydalanishdagi avtomobil 
yoʻllarini taʼmirlash uchun ajratilgan jami 
71,5 mlrd soʻm (2023-yilda – 50,6 mlrd 
soʻm, 2022-yilda – 18,4 mlrd soʻm) budjet 

va boshqa mablagʻlarning talon-toroj qi-
linganligi aniqlangan. Natijada 124 nafar 
shaxs (2023-yilda – 143 nafar, 2022-yilda – 
104 nafar) jinoiy javobgarlikka tortilgan 
(5-rasm).

4-rasm. Korrupsiyaviy jinoyatlar bo‘yicha talon-taroj qilingan budjet va boshqa 
mablag‘lar yuzasidan tergov qilingan hamda jinoiy javobgarlikka tortilgan shaxslar 

soni

5-rasm. Umumiy foydalanishdagi avtomobil yo‘llarini ta’mirlash uchun ajratilgan 
budjet va boshqa mablag‘larni talon-taroj qilish holatlari hamda bu bo‘yicha jinoiy 

javobgarlikka tortilgan shaxslar soni

Shuningdek, mazkur davrda ichki 
yoʻllarni taʼmirlash uchun ajratilgan jami 
14,1 mlrd soʻm (2023-yilda – 17,4 mlrd soʻm, 
2022-yilda – 2,6 mlrd soʻm) budjet va boshqa 

mablagʻlarning talon-toroj qilinganligi aniq-
langan. Natijada 64 nafar shaxs (2023-yilda 
– 81 nafar, 2022-yilda – 45 nafar) jinoiy 
javobgarlikka tortilgan (6-rasm).

Xususan, mazkur davrda 4 nafar 
shaxs (2023-yilda – 3 nafar, 2022-yilda – 
4 nafar) yoʻl qurilishi obyektlarini olib 
berish yoki boshqa manfaatlar uchun pora 
berishga dalolat qilib, firibgarlik yoʻli 
bilan fuqarolarning pul mablagʻlarini egal-
laganliklari uchun jinoiy javobgarlikka 
tortilgan.

Avtomobil yoʻllari sohasidagi korrupsi-
yaviy jinoyatlar uchun 2024-yilda javobgar-
likka tortilgan jami 205 nafar mansabdor 
shaxsning 60 nafari, yaʼni 29 foizi (2023-yilda 
289 nafar shaxsning 104 nafari yoki 36 foizi), 
muqaddam �iribgarlik, pora olish yoki berish 
kabi korrupsiyaviy jinoyatlar sodir etganligi 
uchun sudlangan shaxslardir (7-rasm).

6-rasm. Ichki yo‘llarni ta’mirlash uchun ajratilgan budjet va boshqa mablag‘larni 
talon-taroj qilganlik uchun jinoiy javobgarlikka tortilgan shaxslar soni 

2023-yil 2024-yil

Muqaddam sudlanganlik holati

UlushiJami javobgarlar soni Takroran sudlanganlar soni

7-rasm. Avtomobil yo‘llari sohasida sodir etilgan korrupsiyaviy jinoyatlar bo‘yicha 
muqaddam sudlanganlik holatlari

Jinoyat ishlarini oʻrganish natijasida avto-
mobil yoʻllarini qurish va taʼmirlash sohasida 
korrupsiyaning asosiy sxemalari aniqlangan. 
Ularga bajarilmagan ishlar uchun soxta hujjat-
lar tayyorlash, tender va shartnomalarda qal-

loblik qilish, qurilish materiallari narxini asos-
siz oshirish, yonilgʻi va qurilish mahsulotlarini 
oʻzlashtirish, hujjatlarga yolgʻon maʼlumot 
kiritish, pora olish va �iribgarlik orqali vako-
latlarni suiisteʼmol qilish kiradi. Aniqlangan 

holatlarda koʻpincha mansabdor shaxslar va 
xususiy kompaniya rahbarlari jinoiy til birik-
tirib harakat qilgan. Bu esa sohada sistemaviy 
muammoning mavjudligini koʻrsatadi.

Shu bilan birga, avtomobil yoʻllarini 
qurish va taʼmirlash sohasidagi korrupsiya 
yakka holat emas, balki tizimli muammo 
sifatida namoyon boʻlmoqda. Manfaatdor 
shaxslar oʻrtasidagi jinoiy til birikmalar va 
nazorat mexanizmlarining samarador emas-
ligi bunday jinoyatlarga sharoit yaratmoqda. 
Qonunchilikdagi boʻshliqlar, jamoatchilik na-
zoratining yetarli darajada emasligi va shaf-
fo�likning pastligi korrupsiyaning avj olishiga 
xizmat qilmoqda.

Tadqiqot natijalari tahlili
2022–2024-yillar davomida Oʻzbekiston-

 da avtomobil yoʻllarini qurish va taʼmirlash 
sohasida aniqlangan korrupsiyaviy jinoyatlar 
tahlili sohada tizimli va kompleks muammo-
lar mavjudligini yaqqol namoyon etmoqda. 
Har uch yilda ham yuqori moliyaviy zarar, 
mansabdor shaxslarning jinoiy sxemalarda 
ishtiroki va nazorat mexanizmlarining sama-
rador emasligi asosiy muammolar sifatida 
namoyon boʻlmoqda.

Yoʻl-transport infratuzilmasi mamlakat 
iqtisodiyotining rivojlanishida, aholi turmush 
sifatini oshirishda va logistik zanjirlarni 
samarali tashkil etishda hal qiluvchi ahami-
yatga ega. Biroq sohadagi yirik moliyaviy 
mablagʻlar aylanmasi, tender va davlat 
xaridlari jarayonlarida shaffo�likning yetarli 
emasligi, shuningdek, nazorat mexanizmlari-
ning samarador emasligi korrupsiyaviy xavf-
xatarlarni yuzaga keltirmoqda.

Oʻzbekiston Respublikasi transport 
infratuzilmasi, xususan, yoʻl qurilishi va re-
konstruksiyasi tender jarayonlarida bir qator 
suiisteʼmollik holatlari aniqlangan. Davlat xa-
ridlarida, ayniqsa, yoʻl qurilishi va taʼmirlash 
tenderlarida, “soʻnggi daqiqada” kiritilgan 
shartlar, manfaatdor shaxslarga tegishli 
pudratchilarga qulaylik yaratish, noqonuniy 
kelishuvlar hamda hujjatlarni soxtalashtirish 
kabi holatlar uchraydi.

Xususan, Korrupsiyaga qarshi kurashish 
agentligi tomonidan oʻtkazilgan tekshiruv 
natijasida, obyektlarda qurilish va taʼmirlash 
ishlarini amalga oshirish boʻyicha “tender.
mc.uz” maxsus axborot portalida eʼlon qilin-
gan jami 9 ta tenderning umumiy qiymati 42 
mlrd soʻm boʻlib, tender gʻoliblari aniqlan-
masdan qurilish ishlari boshlab yuborilganli-
gi maʼlum boʻldi [5].

Manfaatlar toʻqnashuvi va af�illanganlik 
holatlariga quyidagilar misol boʻla oladi. 
Masalan, Qumqoʻrgʻon tumanida “32-sonli 
oilaviy poliklinika binosini mukammal 
taʼmirlash” boʻyicha eng yaxshi takli�larni 
tanlash jarayonini oʻrganish natijasida, 
mazkur davlat xaridida oʻzaro af�illangan 
shaxslarga tegishli tadbirkorlik subyektlari 
gʻoliblikni qoʻlga kiritgani aniqlangan [6].

Shuningdek, “Toshkent xalqa avtomobil 
yoʻllaridan foydalanish uchastka boshqar-
masi” unitar korxonasi buyurtmachiligida 
oʻtkazilgan 3 mlrd 220 mln soʻmlik davlat 
xaridida 2 ta holat boʻyicha hujjatlar tad-
birkorlarning oʻzlari tomonidan emas, balki 
xarid komissiyasining kotibi tomonidan 
ishlatilgan kompyuterning IP-manzili orqali 
elektron platformaga yuklanganligi aniqlan-
gan. Bundan tashqari, xarid komissiyasi raisi 
va aʼzolarining ishtirokisiz, boshqa shaxslar 
tomonidan ularning elektron raqamli im-
zolari orqali xarid natijalari baholangan va 
imzolanganligi maʼlum boʻlgan [7].

Amaliyotda, shuningdek, poraxoʻrlik or-
qali tender yutugʻini taʼminlash holatlari ham 
uchrayotgani kuzatilgan [8].

H. Rajabovning �ikriga koʻra [9], davlat 
xaridlari uchun yagona raqamli platformani 
yaratish va unda maʼlumotlarni tekshirish 
(data screening) amaliyotini joriy etish zarur. 
Shuningdek, narxlarning keskin pasayishi 
(20–50 %), arizalarni rad etish yoki narxlar-
ning juda oz (1 %gacha) pasayishi holatlarini 
Ruminiya va Janubiy Koreya tajribasi asosida 
tekshirish, tender oʻtkazmasdan toʻgʻridan 
toʻgʻri shartnomalar tuzish amaliyotini imkon 

qadar kamaytirish muhimdir. Toʻgʻridan 
toʻgʻri shartnomalar faqat milliy xavfsizlik, 
favqulodda holatlar va mudofaa masalalarida 
tuzilishi mumkinligi belgilanishi lozim.

Shuningdek, Jinoyat kodeksiga “Davlat 
xaridlari toʻgʻrisidagi qonunchilikni buzish” 
nomli alohida modda kiritish, huquqni muho-
faza qiluvchi organlar va davlat xizmatchilari 
uchun davlat xaridlaridagi korrupsiya sxema-
larini aniqlash va isbotlash boʻyicha maxsus 
oʻquv mashgʻulotlarini tashkil qilish tavsiya 
etiladi.

Sh. Rizakulov va A. Jumanovlarning �ikriga 
koʻra [10], davlat xaridlari tizimini raqam-
lashtirish boʻyicha asosiy muammolar texno-
logik, tashkiliy va kadr omillariga bogʻliqdir. 
Texnologik barqarorlik yetarli emasligi soha-
dagi IT infratuzilmasining ishonchsiz ishlashi-
ga va tizim uzilishlariga olib keladi. Tashkiliy 
muammolar esa muvo�iqlashtirishning yetarli 
darajada emasligi, masʼuliyatlarning noaniqli-
gi va boʻshliqlar mavjudligini oʻz ichiga oladi. 
Kadr resurslarining yetishmasligi esa raqamli 
kompetensiya va malakali mutaxassislar ye-
tarli emasligidan dalolat beradi.

Shunga koʻra, normativ-huquqiy asos-
larni mustahkamlash, texnik infratuzilmani 
modernizatsiya qilish, kadrlar tayyorlashni 
ragʻbatlantirish, xalqaro tajribani adaptatsiya 
qilish hamda holistik yondashuv asosida 
tizimli chora-tadbirlarni amalga oshirish tav-
siya etiladi.

Sohadagi talon-toroj qilishlar asosan 
loyiha-smeta hujjatlarini asossiz qimmat-
lashtirish, bajarilmagan ishlar uchun huj-
jatlarni rasmiylashtirish, dublikat toʻlovlar 
va af�illangan pudratchilar orqali “aylanma” 
sxemalar orqali namoyon boʻladi. Masalan, 
Bosh prokuratura tomonidan oʻtkazilgan 
tekshiruvlarda loyiha hujjatlarida asossiz 
qimmatlashtirish holatlari aniqlangan [11].

Yoʻl qurilishida talon-toroj va sifat kam-
chiliklari sifatida Transport vazirligi huzu-
ridagi inspeksiya tomonidan 2022-yilning 
7 oyida 139 ta holatda jami 6,132 mlrd soʻm 
noqonuniy sarf-xarajat aniqlangan [12].

Prezident tashabbusi bilan 2024-yildan 
boshlab qurilish shartnomalari, ishlar va 
nazorat jarayonlari raqamlashtirilmoqda, 
bu esa talon-torojni kamaytirishga qaratil-
gan [13]. Biroq kamchiliklar va oʻtmishdan 
qolgan past sifatli nazorat tufayli ayrim yoʻl 
obyektlarida moliyaviy intizom muammolari 
saqlanib qolgan.

OECD ACN (2024)ning Oʻzbekistonda 
korrupsiyaga qarshi islohotlarning 5-raund 
monitoringi (Istanbul Anti-Corruption Action 
Plan) natijalariga koʻra, xavf-bazaviy ichki 
audit va ochiq maʼlumotlardan foydalanish 
amaliyotini kengaytirish tavsiya etilgan [14].

Jahon banki sohaviy hujjatida 
(2020/2023–24) [15] yoʻl infratuzilmasi va 
transport sektorining institut hamda moliya-
viy tuzilmasini modernizatsiya qilish orqali 
korrupsiya xav�ini kamaytirishga xizmat qi-
ladigan strategik choralar koʻrsatib oʻtilgan. 
Masalan, vertikal ajratish orqali manfaatlar 
toʻqnashuvining oldini olish mumkinligi qayd 
etilgan. Unda yoʻl sektorida institutlarning 
siyosat ishlab chiqish, rejalashtirish va xiz-
mat koʻrsatish funksiyalarini ajratish orqali 
manfaatlar toʻqnashuvi va monopoliya amali-
yotlarini kamaytirish tavsiya qilingan.

Shuningdek, Yoʻl qoʻmitasining monopo-
listik tuzilmalari ajratilib, mijoz (client) va 
yetkazib beruvchi (supplier) funksiyalari bir-
biridan mustaqil boʻlishi lozimligi koʻrsatib 
oʻtilgan. Xususiy sektor va xususiy-davlat 
sherikchiligi (Public-Private Partnership) 
asosida loyiha va qurilish ishlarini amalga 
oshirish, shuningdek, tenderlarda ishtirok 
imkoniyatlarini kengaytirish orqali shaffof-
lik va samaradorlikni oshirish mumkinligi 
taʼkidlangan.

IMF tomonidan 2024-yilda Oʻzbekistonda 
olib borilgan IV Modda konsultasiyasi 
[16] natijalariga koʻra, davlat xaridlari va 
Public-Private Partnership (PPP) loyihalari 
bilan bogʻliq moliyaviy xav�larni kamaytirish 
boʻyicha aniq tavsiyalar berilgan. Korrupsiya 
xav�ining oldini olish boʻyicha takli�lar asosan 
PPP mexanizmlari bilan bogʻliq boʻlib, davlat 

qarzdorligi va budjet xav�ini kamaytirishga 
qaratilgan. 

L. Mardiyeva [17] tomonidan Oʻzbekis-
 tonda davlat xaridlarida pora, til biriktirish 
(bid-rigging), talon-toroj va nepotizm holat-
lari huquqiy-institusional nuqtayi nazardan 
tahlil qilingan. Shuningdek, elektron xarid 
platformalarini toʻliq integratsiya qilish, audit 
izi (audit trail) yaratish va ochiq API orqali 
jamoatchilik monitoringini amalga oshirish 
tavsiya etilgan.

Eʼtirof etilganidek, korrupsiyani kamay-
tirishda ochiq maʼlumotlar, af�illanganlikni 
avtomatik aniqlash, xavf-bazaviy audit va jamo-
atchilik monitoringi muhim ahamiyatga ega.

Nazorat organlari faoliyati nuqtayi 
nazaridan, Oʻzbekistonda yoʻl-transport 
infratuzilmasi loyihalaridagi korrupsiya xavf-
larini kamaytirishda tashqi (Hisob palatasi) 
va ichki audit, moliyaviy monitoring hamda 
davlat xaridlari ustidan nazorat tizimida bir 
qator tizimli boʻshliqlar saqlanib qolmoqda. 
Jahon bankining 2022-yilgi davlat xarajatlari 
boʻyicha tahlilida tashqi audit amaliyoti “for-
mal qoidabuzarliklarni aniqlash va jarima/
tuzatish tavsiyalariga asoslanib, tizimli 
sabablarni tahlil qilishga kam eʼtibor beri-
shi” qayd etilgan. Bu esa loyihaviy xav�larni 
oldindan bartaraf etish oʻrniga, oqibatlarni 
keyinchalik bartaraf etishga moyillikni ku-
chaytiradi [18].

2024-yilda OECDning AKN (Anti-Corrup-
tion Network) 5-raund bazaviy monitoring 
hisoboti qonunchilikni yangilash va insti-
tutsional qurilishda siljishlar bilan birga, 
jinoyatlarni fosh etish va qonuniy javobgar-
likni taʼminlashda amaliyot samaradorligini 
oshirish, mustaqillik va muvo�iqlashuvni 
kuchaytirish zarurligini taʼkidladi. Hisobotda 
davlat xaridlari, ichki nazorat va jamoatchilik 
hisobdorligi oʻrtasidagi bogʻlanishlarning 
yetarli darajada ishlamayotgani ham qayd 
etilgan.

2025-yil I choragida Hisob palatasi tomo-
nidan oʻtkazilgan tekshiruvlar natijasi [19] 
nazoratning ustuvor ravishda “reaktiv” (oqi-

batga javob) xarakterga ega ekanini va pro�i-
laktik boshqaruv vositalarini kuchaytirishga 
ehtiyoj borligini koʻrsatadi.

Xalqaro “Open Budget Survey 2023” tad-
qiqotlari [20] mamlakatlar kesimida qonun-
chilik va oliy audit instituti nazoratining roli, 
hisobotlarning ochiqligi va jamoatchilik ishti-
rokini baholaydi. Natijalar shuni koʻrsatadiki, 
audit nazorati kuchli boʻlsa-da, uni ijro hoki-
miyati va parlament tomonidan toʻliq amalga 
oshirishda kamchiliklar saqlanib qolmoqda. 
Bu tendensiya Oʻzbekiston uchun ham dol-
zarb boʻlib, auditorlik tavsiyalari ijrosini 
kuchaytirish va jamoatchilik ishtirokini insti-
tutsional tarzda mustahkamlash zaruriyatini 
koʻrsatadi.

Nazoratning “oqibatga javob” (ex post) 
xususiyati ustun keladigan vaziyatlarda, 
pro�ilaktik (ex ante) nazoratni kuchaytirish 
zarur. Shu bilan birga, institutsional rol va 
vakolatlar oʻrtasidagi bogʻliqlikni taʼminlash 
uchun tenderdan tortib aksept va ijrogacha 
boʻlgan jarayonlarda muvo�iqlashuv va 
maʼlumot almashuvini yagona raqamli das-
turlar orqali amalga oshirish talab etiladi. 
Auditorlik tavsiyalarining ijrosini majburiy 
qilish hamda ularni parlament va OAV orqali 
jamoatchilik nazoratiga qoʻyish hisobdorlikni 
oshiradi.

Xalqaro tajribada korrupsiyaga qarshi 
mexanizmlar misolida, OECD tavsiyalariga 
muvo�iq, yoʻl qurilishi va taʼmirlash loyi-
halarini amalga oshirishda barcha tender 
hujjatlari, shartnomalar va bajarilish natija-
lari jamoatchilik uchun onlayn rejimda ochiq 
boʻlishi kerak. Bu shaffo�lik va hisobdorlik-
ning muhim kafolatidir [21].

Masalan, Italiyada Transport vazirligi ta-
sarru�idagi OpenCantieri portali orqali mam-
lakat ichidagi infratuzilma loyihalarining 
moliyalashtirilishi, xarajatlar, muddatlar va 
kechikishlar boʻyicha maʼlumotlar ochiq for-
matda taqdim etiladi. Hindistonda esa Sentral 
Pablik Prokyurement Portali (CPPP) barcha 
turdagi tovar, xizmat va qurilish tenderlari 
natijalari va hujjatlarini huquqiy erkinlik 

asosida nashr etadi [22]. Bu mexanizmlar 
raqobatni oshiradi, korrupsiyaga imkoniyat-
larni kamaytiradi va jamoatchilik nazoratini 
mustahkamlaydi.

Mustaqil audit va jamoatchilik nazorati 
korrupsiyaning oldini olishda muhim rol 
oʻynaydi. Buyuk Britaniyaning National Audit 
Of�ice (NAO) moliya auditi (Financial Audit) 
va “Value for Money” (VFM) auditlari orqali 
nodavlat xarajatlar va davlat loyihalarining 
qonuniyligi hamda iqtisodiy samaradorligini 
tekshiradi va natijalarni parlamentga taq-
dim etadi. Kolumbiyaning Partnerships BC 
tashkiloti esa davlat-xususiy sheriklik (PPP) 
asosidagi infratuzilma loyihalarini boshqara-
di, shaffo�likni taʼminlaydi va xarajatlarning 
samaradorligini baholaydi. Bu jarayonda 
asosan umumiy audit va ishtirokchilar 
oʻrtasidagi tenglikka eʼtibor qaratiladi.

Jahon banki, Yevropa Tiklanish va 
Taraqqiyot Banki (EBRD) hamda boshqa 
xalqaro taraqqiyot banklari “cross-debar-
ment” mexanizmlarini qoʻllaydi. Ushbu 
tizim korrupsiyada ayblangan korxona yoki 
shaxslarni bir nechta bank tenderlaridan 
bir vaqtda chetlashtirish imkonini beradi. 
Masalan, EBRD Enforcement Policy asosida 
yetarli darajada korrupsiya yoki �iribgarlik 
aniqlangan hollarda subyektlar loyihalardan 
uzoq muddatga chetlatiladi [23]. AIIB Debar-
ment List esa boshqa mustaqil davlatlar bilan 
muvo�iqlashtirilgan holda qoʻllanadi [24]. 
Bu mexanizmlar korrupsiyaga qarshi kuchli 
vosita boʻlib, insofsiz subyektlarni davlat va 
xoʻjalik tenderlaridan uzoqlashtirish orqali 
korrupsiyaning oldini olishga xizmat qiladi.

Xulosalar
2022–2024 yillar mobaynida Oʻzbekis-

 tonda umumiy foydalanishdagi va ichki 
avtomobil yoʻllarini taʼmirlash hamda qurish 
uchun ajratilgan budjet mablagʻlarining talon-
toroj qilinishi holatlari qiymat va jinoyatchilar 
soni jihatidan xavotirli darajada boʻlib qol-
moqda. Davlat va xususiy sektordagi jinoyat-
lar soni dinamikasi quyidagicha:

2022 – 190 jinoyat (davlat 62 %);

2023 – 289 jinoyat (davlat 58 %);
2024 – 205 jinoyat (davlat 45,9 %).
Yuqoridagilarga asoslanib, Oʻzbekiston 

amaliyotiga mos ravishda quyidagilarni tavsi-
ya etish mumkin:

Ochiq maʼlumotlar va tender shaffo�ligi 
taʼminlash uchun: 

− yagona “Ochiq xaridlar” portali (e-pro-
curement)ni Open Contracting Data Standard 
(OCDS)ga toʻliq muvo�iqlashtirish: eʼlondan 
to shartnoma ijrosigacha barcha hujjatlar, 
qoʻshimcha kelishimlar (change orders), akt-
lar, toʻlovlarni ochiqligini taʼminlash; 

− haqiqiy egalik (bene�icial ownership) 
reyestrini joriy etish kerak va tenderda ishti-
rok uchun ushbu maʼlumotni taqdim etishni 
majburiy qilib qoʻyish kerak, xarid portalida 
reyestr, soliq va bank-risk maʼlumotlari bilan 
API orqali integrasiya qilish; 

− yagona ishtirokchi, qisqa muddat, 
takroriy gʻolib, chegaradan ortiq narx alma-
shinuvi, af�illanganlik belgilarini avtomatik 
aniqlashga yordam beradigan qizil bayroqlar 
(red �lags) algoritmini joriy etish. 

Qonunchilikni takomillashtirish uchun:
− “Davlat xaridlari toʻgʻrisida”gi Qonunga 

OCDS standarti va ochiqlikni majburiy nor-
malar sifatida kiritish; 

− shartnoma ijrosi maʼlumotlarini (pro-
gress, toʻlov, oʻzgarishlar) ochiqlashni talab 
etuvchi moddalar qoʻshish; 

− Maʼmuriy javobgarlik toʻgʻrisidagi 
kodeksga maʼlumotlarni yashirish/xato 
maʼlumotlar kiritish uchun yuqori jarimalar 
miqdorini belgilash.

Mustaqil audit va jamoatchilik nazorati 
taʼminlash uchun: 

− Hisob palatasi huzurida yoʻl-infra-
 tuzilmaga ixtisoslashgan Value-for-Money 
(VfM) auditi boʻlimi (ijro samaradorligiga 
qaratilgan) tuzish;

− yirik loyihalar (100 mlrd soʻmdan 
katta) uchun Mustahkam mustaqil muhandis 
(Independent Engineer) va sifat laboratori-
yasini shartnoma shartlariga kiritishni talab 
qilish;



199YURIDIK FANLAR AXBOROTNOMASI / ВЕСТНИК ЮРИДИЧЕСКИХ НАУК / REVIEW OF LAW SCIENCES

12.00.12 – KORRUPSIYA MUAMMOLARI

E-ISSN 2181-1148
ISSN 2181-919Х

2025-YIL 3-SON
VOLUME 9
ISSUE 3 / 2025

− jamoatchilik monitoringi portalida esa 
xaritaga bogʻlangan (geo-tagged) foto/video-
dalillar yuklash, ish gra�igi va aktlar bilan 
solishtirish, “hisobotga javob” funksiyasini 
joriy qilish.

Barcha 50 mlrd so‘mlik yo‘l qurilishi va 
ta’miri shartnomalariga Transparency Inter-
nationalning Integrity Pact formatini qo‘llash 
majburiyati joriy etilishi zarur. Mazkur pakt 
doirasida:

− pudratchi va buyurtmachi pora yoki 
hadyadan voz kechish majburiyatini oladi;

− mustaqil nazoratchi (civil monitor) 
tayinlanadi;

− ushbu talablar buzilgan taqdirda 
shartnoma bekor qilinadi va depozit/kafolat 
mablag‘lari ushlab qolinish mexanizmi amal 
qiladi.

Shuningdek, pudratchilar uchun komp-
layens dasturi (etika kodeksi, ichki shikoyat 
liniyasi, manfaatlar to‘qnashuvi siyosati) ten-
derda kvali�ikatsiya sharti sifatida kiritilishi 
lozim.

Jahon amaliyotidagi qora ro‘yxat (debar-
ment) va “cross-debarment” mexanizmlarini 
tatbiq etish maqsadida Milliy Debarment re-
yestri qabul qilinishi kerak. Mazkur reyestrda:

− muddatli (1–5 yil) va doimiy taqiq kate-
goriyalari mavjud bo‘ladi;

− ayb darajasiga qarab gradatsiya belgila-
nadi (masalan, takroriy holat – 5 yil + doimiy 
menejer diskvali�ikatsiyasi);

− “Cross-debarment” mexanizmi orqali 
Jahon banki, Yevropa tiklanish va taraqqiyot 
banki (EBRD), O‘zbekiston banklari (OBR) kabi 
qora ro‘yxatlar avtomatik tarzda import qilinadi 
– bunday subyektlar tenderda qatnasholmaydi.

Shuningdek, reabilitatsiya mexanizmi 
joriy etilishi zarur. Pudratchi komplayens 
dasturi va mustaqil monitoringni amalga 
oshirgan taqdirda taqiq muddatini qisqarti-
rish imkoniyati beriladi.

Kontrakt menejmenti va narx oʻzgarishini 
nazorat qilish uchun quyidagilar muhim hi-
soblanadi:

− agar loyiha qiymati asosiy summadan 
±15 % dan ortiq oʻzgarsa, ish qayta tenderga 
chiqarilishi kerak;

− sement, bitum, yoqilgʻi va boshqa asosiy 
materiallar narxi oʻzgarish formulasi aniq va 
oldindan belgilangan boʻlishi shart;

− subpudrat limiti belgilanishi lozim: 
asosiy pudratchi ishning 30 %dan ortigʻini 
boshqa kompaniyalarga bermasligi, yashi-
rin subpudrat holatlari aniqlansa, sanksiya 
qoʻllanishi kerak;

− ish sifatini taʼminlash maqsadida per-
formance bond – loyiha qiymatining 10 % 
miqdorida, avans uchun esa 100 % kafolat 
talab qilinadi;

− bajarilgan ishlar geo-teglangan foto/vi-
deo va laboratoriya tekshiruv natijalari bilan 
hujjatlashtirilishi shart.

Manfaatlar toʻqnashuvi va deklarasi-
yalar toʻgʻrisidagi qonun talablari ham 
qoʻshimcha oʻzgartirishlar kiritishga 
muhtoj. Xarid komissiyasi aʼzolari, rah-
barlar va ekspertlar oʻz qarindoshlari yoki 
bogʻliq kompaniyalar bilan aloqalarini 
ochiq bayon qilishi shartligi talabi qonun-
ga kiritilishi kerak. “Cooling-off” qoidasini 
joriy etib, tender komissiyasi aʼzosi yoki 
buyurtmachi rahbariyati tender gʻolibi 
kompaniyada kamida 12 oy ishlay olmasli-
gi talabi kiritiladi. Agarda qonun buzilishi 
aniqlansa, shaxs komissiyadan avtomatik 
chiqarilishi va bu haqda jamoatchilikka 
xabar qilinishi lozim. 

Javobgarlikni taʼminlash uchun esa har 
chorakda xav�li holatlar roʻyxati tuzilishi, 
ochiq onlayn jadvalda tender natijalari va 
samaradorlik koʻrsatilishi, qoida buzganlar 
jarima toʻlashi, reytingi tushirilishi yoki ten-
derga qoʻyilmasligi lozim.

